
“ALPOMISH” DOSTONI - XALQ ETOSI VA AXLOQIY ME'YORLARNING BADIIY IFODASI

Sharipova Maxbuba Baxshilloyevna,
BuxDPI O‘zbek tili va adabiyoti kafedrasi dotsenti, f.f.f.d.(PhD)

Annotatsiya. Mazkur maqolada “Alpomish” dostoni misolida xalq og‘zaki ijodining
axloqiy va tarbiyaviy asoslari tahlil gilinadi. Dostonlarda avloddan-avlodga o‘tgan axloqiy
qadriyatlar, milliy o‘zlik va xalq etosining shakllanish jarayoni yoritiladi. Ayniqgsa,
baxshilarning doston kuylash jarayonidagi ma'naviy mas’uliyati, ularning xulqg-atvori va
axloqiy mezonlari dostonning tarbiyaviy kuchi bilan uyg‘un holda ko‘rib chiqiladi.

Kalit so‘zlar: doston, etos, axloq, xalq og'zaki ijodi, “Alpomish”, baxshi, tarbiya.

AHHOTauMA. B cTaTbe aHAJU3UPYIOTCS HPABCTBEHHbIE U BOCHUTATE/bHbIE OCHOBBI
HApOJHOTO YCTHOr'O TBOPYECTBA HA NMpUMepe 3noca «AnnoMuln». PaccMaTprBaeTcs npolecc
$bopMHUpPOBaHMUA HAPOJHOTO 3TOCA U HALMOHAJBHOIO CaMOCO3HAHUS Yepe3 3MUYeCKHe
IIEHHOCTH, IepeJ/laBaeMble W3 IOKOJIeHUS1 B TNoKoJsieHhe. Oco6oe BHUMaHUE YAeJIeHO
JlyXOBHOM OTBETCTBEHHOCTH 0axIlIy, ero NOBeJeHUI0 U 3ITUYECKUM HOPMaM, COCTaBJSAIILIUM
BOCIUTATEJIbHYIO CUJIY 3I0Ca.

KiloyeBble cj0Ba: 310C, 3TOC, HPAaBCTBEHHOCTb, YCTHOE HApOJHOE TBOPYECTBO,
«Anmomuii», 6axiiu, BOCIUTAHUE.

Absract. This article analyzes the moral and educational foundations of folk oral
creativity through the example of the epic “Alpomish.” It explores how the national ethos and
moral values are formed and transmitted from generation to generation. Special attention is
given to the moral responsibility of the bard (bakhshi) and the ethical norms reflected in their
performance, which contribute to the educational and cultural power of the epic.

Keywords: epic, ethos, morality, folklore, “Alpomish,” bard, education.

O‘zbek xalq og'zaki ijodi - milliy tafakkur, axloq va dunyoqarashning eng qadimiy
manbalaridan biridir. Dostonchilik esa shu ijodiy merosning eng yuksak shakli sifatida xalq
hayoti, orzu-intilishlari, ezgulik va yovuzlik, sadogat va jasorat kabi tushunchalarni o‘zida
mujassam etadi. Dostonlar og‘izdan-og‘izga, avloddan avlodga o‘tar ekan, uni kuylagan har bir
baxshi-shoirning ijodiy salohiyati bilan boyiydi, yangicha ruh kasb etadi. Shu jarayonda har
bir doston o0z “etosi” — ya’'ni xalq axloqiy qadriyatlarini mujassamlashtiruvchi ma’naviy
asosni shakllantiradi.

“Alpomish” dostoni ana shunday asarlardan bo‘lib, u nafaqat xalq qahramonlik ruhi,
balki axloqiy tarbiya tizimini ham o‘zida mujassam etadi. Unda har bir obraz, har bir vogea
millatning o‘ziga xos qadriyatlari bilan sug'orilgan bo‘lib, xalqning ma’naviy idealini
ifodalaydi.

Dostonchilik noyob san’at turi sifatida ijodkor-baxshilar tomonidan ustoz-shogird
an’anasi doirasida saqlab kelmoqda. Respublikamiz hududida shakllangan va hozirgacha
davom etib kelayotgan dostonchilik maktablari say’-harakati bilan katta miqdordagi
dostonlarimiz ma’naviy meros sifatida yetkazib berilgan. Ming yillar davomida yaratilib,
sayqal topib, avloddan-avlodga o‘tib kelayotgan bu betakror ma’naviy merosimiz
durdonalarida xalqimizning o‘ziga xos dunyoqarashi, azaliy e’tiqodiy tushunchalari, keng
tafakkur tarzi, hayotga bo‘lgan estetik munosabati, orzu-intilishlari, istak-umidlari, urf-
odatlari talqini betakror badiiy ifodasini topganligi bilan alohida e’tiborni tortadi.
Qahramonlik, vatanparvarlik, odamiylik, o‘zaro mehr-oqibat, do‘stlik va hamjihatlik, oila
sha’nini himoyalash kabi muhim insoniy g'oyalar tarannumiga bag‘ishlangan “Alpomish”
dostoni epik merosga ega barcha xalglarning badiiy tafakkuri tadrijini tadqiq etish va nazariy
xulosalar chiqarishda asosiy obyekt bo‘la oladi. Chunki uning sujeti va obrazlar tarkibida
gadimgi yunon eposi “Odisseya”, koreys dostoni “Jumong” bilan o‘xshashliklar borligi

aniglangan. Doston butun turkiy xalglarning baxshilari orasida ham mashhur. Uning qator
versiya va variantlari yozib olingan.

Dostonlar og'izdan-og‘izga, avloddan avlodga o‘tar ekan, uni kuylab kelgan har bir
baxshi-shoirning ijodiy salohiyati bilan bog‘liq kuch-qudratni birlashtiradi. Shu kuch qudrati
bilan butun bir millat, xalq dunyoqarashi shakllanishiga turtki beradi. Uning doirasida o‘sha
millat va xalqqa xos ta’lim-tarbiya, axloq meyo’rlari ham avloddan avlodga uzatib boriladi.
Doston mazmuniga singdirilgan axloqiy tushunchalar esa uning “etos”ini tashkil qiladi.
Natijada har bir dostonda “doston etosi” yuzaga chiqadi. Uni dostondagi axloqiy normalar
hamda doston kuylash tartibi, dostonchi (kuychi, baxshi)ning xulg-atvorini belgilaydigan
axlogiy me’yorlar majmui tashkil topadi.

Baxshi tomonidan kuylanayotgan har bir satrda xalqning ma’naviy kuchi, e’tiqodi va
qadriyati ifodalanadi. Baxshi uchun doston kuylash — bu oddiy ijro emas, balki ma'naviy
mas’uliyat, xalq ruhi bilan birlashishdir. Shu bois baxshi axloqiy jihatdan pok, oz so‘ziga
sadoqatli, odobli bo‘lishi talab etiladi. U xalq tarbiyasining bevosita targ‘ibotchisiga aylanadi.

“Alpomish” dostonida axloqiy etos quyidagi xususiyatlari bilan ajralib turadi:

1. Vatan va elga sadoqat - Alpomish obrazi orqali xalq o0z yurtini himoya qilish, millat
sha’nini asrash kabi eng yuksak fazilatlarni ulug‘laydi.

2. Oila qadriyati - Barchin obrazida vafodorlik, mehr va sabr timsoli yaratilgan.

3. Adolat va insof - doston qahramonlari har qanday sinovda halollikni saqlab, ezgulikni
himoya qiladilar.

4. Ma’'naviy poKklik - har bir obraz axloqiy mezonlarga tayanadi, bu esa xalqning axloqiy
idealini belgilaydi.

Dostonning asosiy kuchi - uning xalq ongiga chuqur singgan ma’naviy-axloqiy
g'oyalaridadir. Shu bois “Alpomish” asri avlodlar ongida nafagat gahramonlik namunasi, balki
tarbiyaviy qo‘llanma sifatida ham yashab kelmoqda.

“Alpomish” dostoni ozbek xalqining ma’naviy boyligi, axlogiy me’yorlari va milliy
o‘zlikni shakllantirishdagi muhim omillardan biridir. Uning “etosi” - xalq tarixi, gadriyati,
odob va axloqgining badiiy mujassamidir. Dostonni kuylagan baxshilar bu merosni nafaqat
saqlab qolgan, balki unga 0z davrining ma’naviy ruhini singdirgan.

Demak, “Alpomish” dostonining axloqiy va tarbiyaviy mohiyatini o‘rganish, xalq etosini
anglash va yosh avlod ongiga singdirish — milliy ma'naviyatni mustahkamlashning eng
samarali yo‘llaridan biridir.

